[image: image1.jpg]


EXCMO. CONCELLO DE TUI

Praza do Concello, nº 1 – 36700 – Tui

Teléf.: 986 603 625 – Fax: 986 604 148


CONTRATO OBRA "REPARACIÓN, MELLORAS E CONSERVACIÓN DAS INSTALACIÓNS DEPORTIVAS MUNICIPAIS ÁLVAREZ DURÁN (PECHES E OBRAS COMPLEMENTARIAS)".
Na Casa Consistorial do Concello de Tui o día 1 de  decembro de 2016.

Dunha parte o Sr. Alcalde-Presidente do Concello de Tui D. Enrique Cabaleiro González, quen actúa en nome e representación do devandito Concello, asistido da secretaria Pilar Fernández Alonso, que da fe do acto;

E de outra D. José Manuel Castro Senra, con DNI 35548997-J, que actúa como representante da empresa “CONSTRUCCIONES, CASTRO FIGUEIRO, S.L.U.”, con CIF nº B-36816189, escritura apoderamiento nº protocolo 2699-3848 de 26/12/1996 e con enderezo social en  Avda. de Redondela, 94 baixo, CP 36320 Chapela – Redondela (Pontevedra), manifestando estar en plena capacidade de contratar, non estando incurso nas causas de incompatibilidade e incapacidade que determinan as disposicións legais vixentes nesta materia e recoñecendo legal capacidade para sinatura deste contrato.

ANTECEDENTES:

· Con data 04/07/2016, RE 5918, a Deputación Provincial comunica a concesión de subvención para o investimento "Reparación, melloras e conservación das instalacións deportivas municipais Alvarez Durán", incluída na liña 1 do Plan de Obras e Servizos (Plan Concellos ) 2016, pola cantidade correspondente á execución de obra de 71.933,20€, cun orzamento de execución contrata de 71.933,19€ (Orzamento base: 59.448,92€,  IVE 21% 12.484,27€), de conformidade co proxecto técnico de obra redactado polo arquitecto externo Rubén M. Vázquez Pérez. O referido investimento deberá estar executado e xustificado, na súa totalidade, o 31 de decembro 2017.
·  Redactados informes e pregos de cláusulas administrativas para aprobación da contratación da obra, por Resolución da Alcaldía de 26/09/2016, avogando a competencia delegada na Xunta de Goberno Local, para este caso en concreto e por razóns de urxencia, apróbase proxecto técnico redactado polo arquitecto Rubén M. Vázquez Pérez, autorízase o gasto ata un máximo de 71.933,19€ con cargo á partida orzamentaria 2016/1/342/63217/02 e apróbase expediente de contratación e prego de cláusulas administrativas, mediante procedemento aberto con varios criterios de adxudicación, na modalidade de contrato urxente dado que o investimento está vinculado co denominado "Proxecto de melloras nas instalacións deportivas municipais Alvarez Durán", publicándose anuncio de licitación no Perfil do Contratante da páxina web do concello e no Boletín Oficial da Provincia aos efectos de presentación de propostas polo período de trece días naturais.
· Desígnase director das obras ao arquitecto técnico municipal D. José Manuel Ferreiroa González.
· Publicado anuncio de licitación no Boletín Oficial da Provincia nº 191 de 05/10/2016 e no Perfil do Contratante na mesma data (www.concellotui.org), remata o prazo de presentación de propostas o día 19/10/2016.
· Rematado o prazo de convocatoria, emitida resolución de nomeamento de membros da Mesa de Contratación  e unha vez realizados os procesos de apertura de sobre A) "Documentación Administrativa", sobre B) Criterios cuantificables de forma automática "Proposta Económica", con data 08 de novembro de 2016 se emite pola Mesa proposta de adxudicación de oferta económica máis vantaxosa a presentada pola empresa Construcciones Castro Figueiro, S.L.U., cun total 100 puntos, que se eleva ao órgano de contratación aos efectos de requirir ao licitador proposto a presentación da documentación xustificativa de conformidade co art. 151 do TRLCSP así como documentación acreditativa dos aspectos presentados segundo declaración responsable, de conformidade coa Lei 14/2013, de 27 de setembro.  Dado que o licitador proposto está inscrito no Rexistro Xeral de Contratistas co número 3746, os datos que aparezan no referido certificado acreditativs dos aspectos contemplados no art. 328 do TRLCSP, están dispensados de presentar os datos que figuren inscritos, sen prexuízo de que a Administración poida solicitar aqueles datos ou documentos que estime necesarios a fin de verificar ou comprobar a exactitude ou vixencia dos mesmosas; todo de conformidade co indicado na cláusula 15 do prego de condicións administrativas.
· Con data 22/11/2016, RE 10536,  o licitador presenta documentación requirida e garantía definitiva depositada na Tesourería Municipal mediante aval bancario do Banco de Sabadell S.A. por importe de 2.106,25€, correspondente ao 5% do importe de adxudicación, excluído IVE.
· Á vista dos informes emitidos e do informe da Intervención municipal correspondente á fiscalización previa á autorización de gastos , de 23 de setembro de 2016, se emite resolución da Alcaldía de 25/11/2016 de adxudicación de contrato de obra "Reparaciónm melloras e conservaicón das instalacións deportivas municipais Alvarez Durán ( Peches e obras complementarias)", polo prezo ofertado total de 50.971,18€ (Base: 42.124,94€. IVE 21%: 8.846,24€) , de conformidade coa proposta económica presentada e con suxeición ao proxecto técnico e prego de cláusulas administrativas que rexen a contratación, incluíndo as seguintes melloras:

· Redución do prazo de execución: 1 mes e medio
· Incremento do prazo de garantía: 4 anos a maiores, resultando un total de 5 anos de garantía.
CLAUSULAS.

PRIMEIRA.   D. José Manuel Castro Senra, con DNI 35548997-J, quen actúa como representante da empresa “CONSTRUCCIONES, CASTRO FIGUEIRO, S.L.U.”, con CIF nº B-36816189, con enderezo social en  Avda. de Redondela, 94 baixo, CP 36320 Chapela – Redondela (Pontevedra), comprométese á execución do contrato de  obra "Reparación, melloras e conservación das instalacións deportivas municipais Álvarez Durán (Peches e obras complementarias)", de conformidade coa proposta económica presentada e con suxeición ao proxecto técnico e  prego de cláusula administrativas aprobados, documentos contractuais que acepta incondicionalmente. 
SEGUNDA.- Prezo do contrato de adxudicación:

Orzamento base: : 42.124,94€
IVE 21%: 8.846,24€
Total: 50.971,18€
Melloras:
· Reducción do prazo de execución: 1 mes e medio
· Incremento do prazo de garantía: 4 anos a maiores, resultando un total de 5 anos de garantía.
TERCEIRA.- O prazo de execución do contrato, de conformidade coa mellora ofertada pola empresa adxudicataria,  será de 1 mes e medio a partir da sinatura do acta de comprobación de replanteo e inicio das obras. 
CUARTA.-  O contratista presentará o Plan de Seguridade e Saúde, de conformidade co indicado na cláusula 27º do prego de cláusulas administrativas, que establece un prazo de quince días (urxente) dende a formalización.
QUINTA.-  De conformidade coa proposta económica presentada pola empresa adxudicataria, o contrato terá un prazo de garantía de catro anos a maiores, resultando un total de cinco anos de garantía.
QUINTA.- O pagamento do contrato realizarase de conformidade co estipulado na cláusula  7ª  e 29º do prego de cláusulas administrativas aprobado.
SEXTA.- Incorpórase ó presente contrato e debidamente subscrito por ambas partes en proba de conformidade unha copia do prego de cláusulas administrativas aprobado, e proposta económica presentada.
Lido este documento e en proba de conformidade co mesmo ambas partes o asina no lugar e data do encabezamento de todo o que eu, Secretaria, certifico.

Tui,  1 de decembro de 2016.
O ALCALDE


O CONTRATISTA

A SECRETARIA

Asdo: Enrique Cabaleiro González
Asdo: D. José Manuel Castro Senra
Asdo: Pilar Fernández Alonso

